
Skýrsla stjórnar Samtaka Sprotafyrirtækja

Lögð fram á aðalfundi 15. desember 2015
Ágætu félagsmenn.

Nú er að ljúka ellefta starfsári Samtaka sprotafyrirtækja sem voru stofnuð 2. júní 2004. Markmiðið með stofnun SSP var að vinna að hagsmuna- og stefnumálum sprotafyrirtækja og taka virkan þátt í að móta stefnu markvissrar þróunar hátækniiðnaðar á Íslandi.
Miðað er við þá skilgreiningu að sprotafyrirtæki eru fyrirtæki sem sprottin eru upp úr rannsókna- eða þróunarverkefnum einstaklinga, þróunarhópa, háskóla, rannsókn​arstofnana eða annarra fyrirtækja og byggjast á sérhæfðri þekkingu, tækni eða öðru nýnæmi á því sviði sem viðkomandi fyrirtæki starfar á.
Miðað er við að fyrirtækin séu hlutafélög (hf.), einkahlutafélög (ehf.) eða samvinnufélög (sf.) og að:

· Þróunarkostnaður fyrirtækjanna sé að jafnaði a.m.k. 10% af veltu þegar horft er til yfirstandandi starfsárs og þriggja síðustu ára.

· Þá er gert ráð fyrir að fyrirtæki hætti að teljast sprotafyrirtæki þegar þau hafa náð veltu sem nemur einum milljarði eða verið skráð í aðallista kauphallar.
Í stjórn Samtaka sprotafyrirtækja (SSP) voru kjörin á síðasta aðalfundi:

· Sigmar Guðbjörnsson, Stjörnu-Oddi ehf. (formaður) 

Til tveggja ára:

· Sigrún Jenný Barðadóttir, Eimverk ehf. 

· Guðmundur Páll Líndal, Brum Funding ehf. 

Til eins árs:

· Erlendur Steinn Guðnason, Stiki ehf
· Gísli Kr. Greenqloud ehf.

Varastjórn til eins árs: 

· Stefán Þór Helgason, Klak-Innovit
· Þóra Þórisdóttir, Urta ehf.

Á síðasta aðalfundi var Sigrún Jenný Barðadóttir, Eimverk ehf. kosin ný í stjórn SSP til tveggja ára og Þóra Þórisdóttir hjá Urta ehf í varastjórn til eins árs. Perla B. Egilsdóttir hjá SagaMedica og Þorkell Jónsson hjá Samey gengu úr stjórn SSP á síðasta aðalfundi og var þeim þökkuð vel unnin störf í stjórn SSP.
· Þetta er stjórn fyrir 2016
Fyrirtæki innan SSP eru góður þverskurður tækni- og hugverkafyrirtækja úr ólíkum starfsgreinum, s.s. upplýsingatækni, leikjaiðnaði, líftækni, orku- og umhverfis​tækni, heilbrigðisiðnaði/tækni, matvælatækni, véltækni og byggingartækni. Í SSP eru á sjötta tug fyrirtækja sem falla undir áðurnefnda skilgreiningu. 
Fjöldi félagsmanna hefur staðið í stað frá síðasta aðalfundi og nýliðun fyrirtækja á sviðinu virðist hægari núna en á árunum eftir hrun og vöxturinn minni samkvæmt upplýsingum í tengslum við Vaxtarsprotann.  Þá hefur eignarhald fyrirtækjanna haldið áfram að færast í hendur erlendra aðila og í einhverjum tilfellum með flutningi höfuðstöðva úr landi.  Mikil gróska er þó enn í þriðjudeildinni (fyrirtæki með veltu undir 10 mkr.) en treglega hefur gengið hjá mörgum þessara fyrirtækja að byggja upp reglubundnar sölutekjur.
Áherslur í starfi stjórnar starfsárið 2015. 
Áfram var lögð áhersla á að fylgja eftir forgangsverkefnum úr síðustu stefnumótun tækni- og hugverkagreina sem fram fór í maí 2011, en sú stefna var líka endurmótuð á árinu og kynnt á Tækni- og hugverkaþingi í 4. desember 2015.
Á Starfsárinu 2015 var ný framtíðarsýn SSP mótuð til ársins 2020 og skilgreindar forsendur og áhersluverkefni til að koma henni í framkvæmd.  Helstu fyrirsagnir í framtíðarsýninni eru eftirfarandi:

Helstu forsendur fyrir því að framangreindur árangur geti náðst voru skilgreindar: 
Helstu forgangsverkefni til að vinna að árangri og bættum forsendum voru skilgreind og mynda megin áherslur í starfi SSP á tímabilinu 2015 -2020.   Þessum áherslum hefur m.a. verið komið á framfæri í sameinlegri stefnumótun tækni- og hugverkagreina í tengslum við Hátækni- og sprotavettvang.

Stjórnin hefur fylgt efrir stefnumálum SSP m.a. í tengslum við sameigninlega stefnumótun tækni- og hugverkagreina og HSV. 
Stjórn SSP hefur farið yfir niðurstöður stefnumótunar HSV og sérstaklega ræddir þeir samnefnarar sem fram komu við stefnumótun SSP. Yfirlit yfir top 10 verkefnin er hér að neðan.    

Eins og sjá má á framangreindum yfirlitum er góð samsvörun í verkefnum V1*(5*), V3(8), V4(7), V5(2,3,4) og V7(1,6,9,10) (*verkefni HSV utan sviga og *verkefni SSP innan sviga með bláu)

Stjórn SSP mun því leggja áherslu á verkefni V1,V3,V4,V5 og V7 úr stefnummótun HSV, sem tengjast öllum top 10 lista SSP.    

Stjórn SSP  hefur lagt sérstaka áhersla á að fylgja eftir verkefnum 2 og 3 úr stefnumótun SSP.   Í verkefni 2 er beðið niðurstöðu úr greiningarvinnu EY sem mun vera að vænta á næstu vikum.  Verkefni 3 er á aðgerðalista fjármálaráðherra, en skv. upplýsingum frá Tækni- og hugverkaþingi með fjármálaráðherra stefnir hann að því að leggja fram frumvarp í byrjun næsta árs með afturverkandi gildistöku frá áramótum 2015/2016. 

Í eftirfarandi greinargerð er fjallað með nokkrum orðum um framvindu mála í helstu áhersluverkefnum.  Þau eru eftirfarandi:  

1. Tölfræði tækni- og hugverkagreina

2.  Stefnumótun um fjármálaumhverfi í fremstu röð með LBÍ – framhald
3.  Vaxtarsprotinn 2015
4.  Staða og framhald Hátækni- og sprotavettvangs 
5. Stefnumótun HSV og tækni- og hugverkagreina til ársins 2020

6. Tækni- og hugverkaþing 2015
7.  Efling Tækniþróunarsjóðs og framhald laga um endurgreiðslur R&Þ 
8.  Skattalegir hvatar til hlutabréfakaupa

9.  Önnur mál 

Í eftirfarandi greinargerð er fjallað með nokkrum orðum um framvindu í framangreindum verkefnum.

1. Tölfræði tækni- og hugverkagreina
Áfram hefur verið fylgt tillögum SI og HSV um umbætur í hagtölugerð en Hagstofan vinnur að endurbættri fyrirtækjaskrá. Verkefnið hafði verið fjármagnað með 90 milljón kr. framlagi á fjárlögum 2014 sem kom í stað IPA styrkja sem féllu út við frestun aðildarviðræðna við ESB. Þetta hefur skilað þeim árangri núna að Hagstofan telur sig geta verið mun fyrr á ferðinni með gögn en áður og meiri sundurliðun er innan seilingar.  

2. Stefnumótun um fjármálaumhverfi í fremstu röð með LBÍ - framhald
Efnt var til stefnumótunarfundar tækni- og hugverkagreina í samstarfi við Landsbanka Íslands í apríl sl.   Vel var mætt af fulltrúum tækni- og hugverkafyrirtækja í bland við fulltrúa úr stoðkerfinu og Landsbanka.  Megin niðurstöður fundarins voru settar fram með svipuðum hætti og í öðrum stefnumótunarverkefnum sem SI koma að í formi framtíðarsýnar til ársins 2020 sem lýsir árangri, forsendum og helstu áhersluverkefnum sem vinna þarf að.   

Meginmarkmið - Árangur


1. Árangur á heimsmælikvarða með viðurkenndum gjaldmiðli og frjálsu flæði fjármagns

2. Fólk, fyrirtæki og fjármagn flæðir norður til Íslands

3. Framúrskarandi arðsemi - vaxandi útflutningur

Afgerandi árangursþættir - Forsendur

1. Heilstætt ferli og þjónusta við uppbyggingu tækni- og hugverkaiðnaðar

2. Alþjóðlegt og samkeppnishæft fjármálaumhverfi 

3. Ísland í fararbroddi í þróun frumkvöðlaumhverfis

4. Markvisst markaðsstarf og upplýsingamiðlun 

5. Öflug uppbygging og miðlun þekkingar 

Áhersluverkefni

1. Afnám gjaldeyrishafta -Nothæfur gjaldmiðill - aðild að ESB - Alþjóðlegt og samkeppnishæft fjármálaumhverfi 

2. Samfelld keðja -> frumfjárfestingarsjóður -> framtakssjóður -> First NorthMarkvisst markaðsstarf og upplýsingamiðlun 

3. Skattalegir hvatar varðandi fjárfestingar  í hlutabréfum sprota- og nýsköpunarfyrirtækja - Ráðstöfun séreignarsparnaðar 

4. Auknar fjárfestingaheimildir í óskráðum bréfum fyrir lífeyrissjóði og verðbréfasjóði  20%->25%
5. Auðvelda erlendum ríkisborgurum utan ESB að koma til starfa á Íslandi - Skattaívilnun til einstaklinga erlendis frá
6. Skattaivilnun vegna R&Þ - hópur um framhald og umbætur
7. Skýr umgjörð fyrir viðskipti með óskráð hlutabréf - fjárfestingasjóðir og fjármálalausnir fyrir einstaklinga

8. Smart-styrkir
9. Lagaumgjörð um hópfjármögnun

10.  Skilgreina aðkomu ríkis- og lífeyrissjóða að fjármögnunarkeðjunni – samstarfsvettvangur

Niðurstöður þessarar vinnu voru kynntar lauslega á Nýsköpunartorgi í maí á síðasta ári en áfram hefur verið unnið með þær á Hátækni- og sprotavettvangi og í stefnumótun SSP og HSV á þessu ári.  
3. Vaxtarsprotinn 2015 –  afhentur í níunda sinn
Vaxtarsprotinn er viðurkenning sem veitt er á vegum Samtaka iðnaðarins/SSP, Rannsóknamiðstöðvar Íslands og Háskólans í Reykjavík. Tilgangurinn er að vekja athygli á góðum árangri sprotafyrirtækja í örum vexti og skapa aukinn áhuga og skilning á uppbyggingarstarfi þessara fyrirtækja.
Árlega hafa verið veittar viðurkenningar fyrir öflugan vöxt milli tveggja síðustu ára en viðurkenningunum er skipt í tvo flokka. Í 2. deild, þ.e. flokki sprotafyrirtækja með veltu á bilinu 10-100 milljónir og 1. deild, flokki sprotafyrirtækja með ársveltu á bilinu 100-1000 milljónir.  Verðlaunagripur Vaxtarsprotans er farandgripur úr áli og steini gefinn af Samtökum iðnaðarins, en auk hans fylgir skjöldur úr sömu efnum til eignar. Fyrirtækin fá auk þess sérstök viðurkenningarskjöl.  
Iðnaðarráðherra afhenti fulltrúum fyrirtækjanna viðurkenningar í Grasagarðinum Laugardal í maí. Fyrirtækið Kvikna ehf. hlaut Vaxtarsprotann 2015 sem er viðurkenning fyrir öfluga uppbyggingu sprotafyrirtækis á síðasta ári. Fyrirtækið jók sölutekjur sínar milli áranna 2013 og 2014 um 69%. Fyrirtækin Valka og Meniga hlutu einnig viðurkenningar. Ekkert fyrirtæki í 2. deild náði að uppfylla viðmið dómnefndar á síðasta ári, þrátt fyrir margar ábendingar og tilnefningar..  
Kvikna var stofnað síðla árs 2008 af þeim Garðari Þorvarðssyni, Heiðari Einarssyni, Guðmundi Haukssyni og Hjalta Atlasyni en seinna bættist Stefán Péturrsson við sem meðeigandi. Kvikna sérhæfir sig í gerð lækningatækja og hugbúnaðar sem krefst mikillar tæknilegrar þekkingar. Fyrirtækið býður upp á hugbúnaðarþjónustu auk þess að þróa eigin vörur

Valka – Fyrirtækið var stofnað árið 2003 af Helga Hjálmarssyni verkfræðingi sem er jafnframt framkvæmdastjóri fyrirtækisins en starfsmenn eru nú 32 talsins.  Valka ehf. er hátæknifyrirtæki sem sérhæfir sig í hönnun á tækjum og hugbúnaði fyrir fiskvinnslur. RapidFish hugbúnaðurinn er einfalt en öflugt framleiðslustjórnar- og pantanakerfi fyrir fiskvinnslur og sölufyrirtæki. Framleiðsla á tækjum Völku er að miklu leyti unnin af íslenskum verktökum en samsetning og prófanir fara fram í húsnæði Völku að Víkurhvarfi 8 í Kópavogi.

SI veita sprotafyrirtækjum sem ná þessum áfanga sérstaka viðurkenningu til að fagna þeim fyrirtækjum sem komast í úrvalsdeild íslenskra tækni- og nýsköpunarfyrirtækja. 
Meniga náði þeim áfanga að velta meira en einum milljarði kr. á árinu 2014. Meniga var handhafi Vaxtarsprotans 2013.    Meniga var stofnað árið 2009 af Georg Lúðvíkssyni framkvæmdastjóra, Ásgeiri Erni Ásgeirssyni og Viggó Ásgeirssyni. Meniga er hugbúnaðarfyrirtæki sem sérhæfir sig í lausnum fyrir næstu kynslóð netbanka þar sem lögð er áhersla á notendavænleika, góða hönnun og að gera fólki auðvelt að stjórna heimilisfjármálunum.
Þetta er í níunda sinn sem Vaxtarsprotinn er afhentur en hann hefur verið veittur árlega frá árinu 2007. Það ár hlaut Marorka vaxtarsprotann. Árin 2008 og 2009 var Mentor vaxtarsproti ársins. Vaxtarsprotinn 2010 var Nox Medical, 2011 Handpoint, 2012 Valka,  Meniga 2013 og Datamarket hlaut Vaxtarsprotann 2014.
4. Staða og framhald Hátækni- og sprotavettvangs og stefnumótun tækni- og hugverkagreina 
HSV- Hátækni- og sprotavettvangur var stofnsettur í lok árs 2008. Vettvangurinn miðar að því að efla uppbyggingu sprotafyrirtækja á Íslandi. Iðnaðar-, mennta-, fjármála-, utanríkis- og heilbrigðisráðuneyti standa að samningnum ásamt átta félagasamtökum; Samtökum sprotafyrirtækja, líftæknifyrirtækja, , leikaiðnaðarins, heilbrigðisiðnaðarins, upplýsingatæknifyrirtækja, gagnavera, kvikmyndaiðnaðarins auk Samtaka iðnaðarins.

Samstarfssamningurinn um HSV var endurnýjaður var í byrjun árs 2012 til ársloka 2014 og aftur til eins árs 2015.  Samtök iðnaðarins og iðnaðarráðuneytið lögðu hvor til þrjár og hálfa milljón á ári til vettvangsins og menntamálaráðuneyti og heilbrigðisráðuneyti 500 þús. kr. hvort. Núverandi verkefnisstjóri er Haukur Alfreðsson. Með endurnýjuðum samningi fengu SHI formlega aðild að vettvanginum ásamt IGI, CTI, forsætisráðuneyti og velferðaráðuneyti.
Innan HSV hefur á síðasta samningstímabili 2012-2014 verið lögð áhersla á að fylgja eftir áhersluverkefnum úr stefnumótun tækni- og hugverkagreina sem fram fór í maí 2011.  
Á undanförnum þremur árum, hafa mál þokast í rétta átt, skilningur orðið almennari á mikilvægi fjárfestingar í menntun og nýsköpun sem er grunnur að framtíð atvinnulífs á Íslandi. Talið er að stærstu vaxtartækifærin í íslensku atvinnulífi séu hjá tækni- og hugverkaiðnaði (einnig nefndur alþjóðageirinn) við að auka verðmætasköpun og gjaldeyristekjur. Starfsemi þessara fyrirtækja nýtist einnig óbeint í öðrum atvinnugreinum til að auka verðmætasköpun og framleiðni í þeim greinum. 

Einnig hefur verið aflað upplýsinga um árangur starfsins og HSV staðið fyrir ýmiss konar viðburðum til auka skilning á mikilvægi nýsköpunar, fjárfestingar og uppbyggingar fyrirtækja í nýsköpun til framtíðar. Tilgangurinn er að auka verðmætasköpun, skapa gjaldeyristekjur og vel launuð störf. Má þar nefna tækni- og hugverkaþing sem eru haldin annað hvert ár, síðast í desember 2015.  Þá má nefna Nýsköpunartorg í maí 2014 og þátttaka í ýmsum fundum svo sem árlegri „SME“ viku (Small and Medium Sized Enterprices).

Mikilvægi HSV felst m.a. í því að koma þörfum tækni- og hugverkagreina á framfæri við stjórnvöld og skapa vettvang til að skiptast á skoðunum og finna leiðir til umbóta.  Mikil vinna hefur verið lögð í þennan vettvang sem vonandi verður hægt að halda áfram á næstar ári í einhverju formi. 
Vettvangurinn gegndi mikilvægu hlutverki á árunum eftir hrun við að byggja tækni- og hugverkaiðnaðinn upp á einum erfiðsta tíma í íslenskri hagsögu.  Vettvangurinn hefur staðið að sameiginlegri stefnumótun fyrirtækja, ráðuneyta, stofnana, þingflokka og stjórnvalda um framtíðarsýn og forgangsröðun áhersluverkefna í greininni.  Tækni- og hugverkaþingin sem haldin hafa verið annað hvert ár allt frá árinu 2005 hafa gegnt því hlutverki að vera umræðuvettvangur um stefnu og framkvæmd áhersluverkefna milli þeirra sem standa í forsvari fyrirtækjanna og þeirra sem skapa starfsskilyrði þeirra við ríkistjórnarborðið og á Alþingi.   Hátækni- og sprotavettvangur hefur unnið markvisst að því að fylgja eftir framkvæmd áhersluverkefna í samstarfi SI, stjórnvalda og aðra aðila eftir því sem við á. Markverðustu breytingarnar á starfsskilyrðum fyrirtækjanna sem hafa náð fram að ganga á þessum tíma eru:
1. Stofnun Frumtaks á grundvelli lagabreytinga á hlutafjárlögum Lög nr. 88 13. júní 2006. (http://www.althingi.is/altext/stjt/2006.088.html ) með þátttöku, banka, lífeyrissjóða og NSA.

2. Starfsorka – heimild til nýsköpunarfyrirtækja til að ráða fólk af atvinnuleysisskrá en Vinnumálastofnun greiðir sem nemur fjárhæð þeirra atvinnuleysisbóta sem atvinnuleitandi á rétt á úr Atvinnuleysistryggingasjóði til fyrirtækisins auk 8% mótframlags í lífeyrissjóð þann tíma í allt að 12 mánuði.
(http://www.vinnumalastofnun.is/atvinnuleitandi/urraedi/vinnumarkadsurraedi/starfsorka-frumkvodlar/ ) 
3.  Lög um stuðning við nýsköpunarfyrirtæki, 2009 nr. 152 sem fela í sér heimild til endurgreiðslu rannsókna- og þróunarkostnaðar í gegnum skattkerfið að uppfylltum tilteknum skilyrðum.  (http://www.althingi.is/lagas/143b/2009152.html)
4. Efling Tækniþróunarsjóðs, markaðsstyrkir og verkefnið „betri þjónusta fyrir minna fé“

5. Efling tæknimenntunar og aukið framboð tæknimenntaðs fólks – m.a. með því að hvetja atvinnulaust fólk til endurmenntunar á tæknisviðum og aukin aðsókn í háskóla í samstarfi við Vinnumálastofnun og Atvinnuleysistryggingasjóð.
Staða áhersluverkefna frá 2011 – yfirlit
Meðfylgjandi súlurit sína stöð helstu áhersluverkefna HSV: 
[image: image2.png]Verkefni - framkveemd - oktéber 2015

Í framangreindri mynd kemur fram hindrunarstig (rauð súla), upphaflega staða (ljósgræn súla) og núverandi staða (dökkgræn súla) fyrir hvert áhersluverkefni.  Eins og fram kemur í súluritinu hefur orðið framgangur í öllum verkefnunum nema einu (verkefni 9).  Einnig kemur fram að hindrunarstig margra verkefna er nokkuð hátt, sem skýrist að mörgum ólíkum þátttum.    Þrátt fyrir góðan árangur í mörgum verkefnum er þó enn mikið verk óunnið við að koma þessum áhersluverkefnum í höfn. 
Af þeim tíu verkefnum sem unnið er að má þar helst nefna framlög í Tækniþróunarsjóð, endurgreiðsla R&Þ, Inspired by icelandic innovation og betri hagtölur, á meðan skattalegir hvatar til hlutabréfakaupa hefur dregist en er núna komin á málaskrá ríkisstjórnarinnar. Mörg af þessum málum halda áfram í nýrri stefnumótun HSV. 
5. Stefnumótun HSV og tækni- og hugverkagreina til ársins 2020
Á árinu 2015 hefur verið unnið að nýrri stefnumótun sem fram fór í júní, en niðurstöður þeirrar vinnu var kynt fullt kynnt á ráðherrafundi í ágúst og siðan í stærri hópi á tækni- og hugverkaþingi í 4. desember 2015. 

Megin niðurstöður fundarins voru settar fram með svipuðum hætti og í öðrum stefnumótunarverkefnum sem SI koma að í formi framtíðarsýnar til ársins 2020 sem lýsir árangri, forsendum og helstu áhersluverkefnum sem vinna þarf að.   

Meginmarkmið - Árangur


· Tækni- og nýsköpunarlandið Ísland á alþjóðamarkaði
· Ísland er stórt á sérsviðum
· Með aukna verðmætasköpun, framleiðni og gæði að leiðarljósi - fjölgun fyrirtækja og starfa
Afgerandi árangursþættir - Forsendur

· Aðlaðandi efnahags- og viðskiptaumhverfi - kjöraðstæður til hagnýtingar internetsins 
· Traustir innviðir og nýsköpunarsamfélag fyrirtækja - verðmætt hugvit
· Hvetjandi og skilvirkt fjármála- og fjármögnunarumhverfi 
· Nýskapandi menntun og mannauður 
· Öflugt samstarf í markaðs- og kynningarmálum
Áhersluverkefni

V1. Hækkun viðmiða við endurgreiðslu R&Þ og viðbrögð við reglugerð ESA 
V2. Laða að erlenda sérfræðinga til Íslands
V3. Frumkvöðlafélög (krónufyrirtæki) - nýtt form - einfalda regluverk
V4. Hækkun framlaga til samkeppnissjóða og straumlínulaga umsóknarferli 
V5. Skattahvati til hlutabréfakaupa fyrir einstaklinga, engla, starfsmenn ofl.
V6. Rýmkun heimilda vegna kaupréttarsamninga og skattlagning tengd sölu
V7. Besta viðskiptaumhverfi heims - aðlaðandi  og samkeppnishæft 
V8. Fjárfestingar í óskráðum félögum - virk umgjörð og markaður
V9. Tækni og tölvumenntun á öllum skólastigum
V10. Háhraðanet um allt land
Eftirfarandi mynd sýnir stöðu og hindrunarstig framangreindra verkefna í desember. 

Eftirfarandi samantekt lýsir markmiðum, framkvæmd, ávinningi þessara verkefna á einfaldan hátt. 

1. Hækkun viðmiða við endurgreiðslu R&Þ og viðbrögð við reglugerð ESA

Markmið
Hækka viðmið á endurgreiðslu rannsókna- og þróunarkostnaðar og hvetja þannig til aukinnar fjárfestingar í rannsókna- og nýsköpunarverkefnum fyrirtækja til að auka samkeppnishæfni þeirra. Skapa leiðir fyrir fyrirtæki til að uppfylla kröfur í nýrri og íþyngjandi reglugerð ESA gagnvart fyrirtækjum í fjárhagsvanda.

Tillaga

· Hækka endurgreiðsluhlutfall af útlögðum kostnaði úr 20% í allt að 50% fyrir minni fyrirtæki

· Hækka kostnaðarviðmið úr 100 mkr. í 500 mkr.

· Kanna möguleika á að greiða út hluta af áætlaðri endurgreiðslu við samþykkt verkefnis.

· Kanna hvernig bregðast má við skilgreiningu ESB/ESA á fyrirtækjum í fjárhagsvanda.

Áhrif

Eykur þróunarhraða fyrirtækja, hvetur til áframhaldandi uppbyggingar á Íslandi og minnkar líkur á að þau flytji úr landi. Laðar fyrirtæki í nýsköpun til landsins með tilheyrandi verðmætasköpun, fjölgun starfa og auknum skatttekjum fyrir ríkissjóð.

2. Laða að erlenda sérfræðinga til Íslands

Markmið

Efla mannauð og færni fyrirtækja með því að laða að erlenda sérfræðinga. Einfalda „expat-löggjöf“, hraða afgreiðslu umsókna og auka sveigjanleika. Auðvelda flutning tekna og lífeyrisréttinda til heimalanda, bjóða upp á ívilnun til sérfræðinga í skattamálum og auðvelda fjölskylduflutninga. 

Tillaga

· Vinna með hagsmunaaðilum að breytingum á útlendinga- og atvinnuréttindalöggjöf til að auðvelda fyrirtækjum að ráða til sín sérfræðinga með alþjóðlega sérþekkingu sem og að tryggja stöðu maka. 

· Huga að betri alþjóðlegum skólum fyrir börn erlendra sérfæðinga og aðgengi ýmissa upplýsinga. 

· Greina ívilnanir í samkeppnislöndum
Áhrif

Hraðari uppbygging fyrirtækja, aukin umsvif og verðmætasköpun í alþjóðlega samkeppnishæfum fyrirtækjum á grunni mannauðs sem skila miklu framlagi í þjóðarbúið. 

3. Frumkvöðlafélög - krónufyrirtæki - nýtt form, einfaldara regluverk

Markmið

Einfalda stofnun og rekstur fyrirtækja og hvetja til frumkvöðlastarfs með því að lækka kostnað.

Tillaga

· Taka upp löggjöf um frumkvöðlafyrirtæki að erlendum fyrirmyndum. 

· Lækka kostnað og skráning einfölduð með veflægum lausnum. 

· Skil ársreikninga og skattframtala einfölduð.

Áhrif

Auðveldar frumkvöðlum fyrstu skrefin í uppbyggingu fyrirtækis og lækkar tilkostnað. Auðveldar eignaumsjón og skil upplýsinga til skatts og hagtölugerðar í tengslum við verkefni. 

4. Hækkun framlaga til samkeppnissjóða og straumlínulagað umsóknarferli

Markmið
Framlög til Tækniþróunarsjóðs verði 4 milljarðar kr. á næstu árum. Umsókna- og matsferli sjóðsins straumlínulagað. Bæta styrkhlutfall umsókna og getu sjóðsins til að fylgja góðum verkefnum eftir. 

Tillaga
· Tryggja stöðuga aukningu til Tækniþróunarsjóðs á fjárlögum næstu ára. 

· Stjórn sjóðsins vinni að umbótum í umsókna- og matsferlinu með aukinn árangur að leiðarljósi.

Áhrif
Eykur þróunarhraða og verðmætasköpun fyrirtækja, hvetur til áframhaldandi uppbyggingar á Íslandi og minnkar líkur á að fyrirtæki flytji úr landi. Laðar fyrirtæki í nýsköpun til landsins með tilheyrandi verðmætasköpun, fjölgun starfa og auknum skatttekjum fyrir ríkissjóð. 

5. Skattahvati til hlutabréfakaupa fyrir einstaklinga, engla og starfsmenn ofl.

Markmið
Auka fjárfestingar í nýsköpunarfyrirtækjum með skattalegum hvötum. Gera nýsköpunarfyrirtækjum auðveldara fyrir að sækja fjármagn og laða til sín starfsmenn með greiðslum í formi hlutabréfa. Auka gagnsæi í uppbyggingu og bæta aðgengi fjárfesta að fjárfestingum í nýsköpunarfyrirtækjum.

Tillaga

· Innleiða skattalega hvata fyrir einstaklinga sem fjárfesta í nýsköpunarfyrirtækjum sem uppfylla tiltekin skilyrði. Fjárfesting fyrir allt að 5 mkr. á ári væri frádráttarbær frá skattalegum tekjum. 

· Sama regla gildi fyrir starfsmenn með þeirri viðbótarreglu að ekki þyrfti að greiða staðgreiðslu af launum sem greidd væru í formi hlutabréfa innan sama ramma. 

· Skapa umgjörð um viðskipti og upplýsingagjöf varðandi þessi bréf. Í framhaldinu væri einnig skoðað hvort sama regla gæti átt við um fjárfestingar í sjóðum og þegar aðferðir „crowd funding“ eru notaðar.

Áhrif
Eykur þróunarhraða fyrirtækja með því að koma auknu fjármagni í formi hlutafjár inn í starfsemi þeirra. Bætir samkeppnisstöðu hlutabréfa í samkeppni við fasteignir og skuldabréf. Laðar fólk og fyrirtæki í nýsköpun til landsins með tilheyrandi verðmætasköpun, fjölgun starfa og auknum skatttekjum fyrir ríkissjóð.

6. Rýmkun heimilda vegna kaupréttarsamninga og skattlagning tengd sölu

Markmið
Auðvelda fjármögnun fyrirtækja með skuldabréfum sem hægt er að breyta í hlutafé. Skattlagning á hagnaði fari fram við sölu.

Tillaga

· Skapa forsendur, lagaramma fyrir því að nýsköpunarfyrirtæki geti fjámagnað sig með lánsfé, skuldabréfum með kauprétti á hlutafé á síðari stigum skv samningi. 

· Skattlagning fer fram við sölu á hlutafé. 

· Reglur rýmkaðar fyrir kaupréttarsamninga við starfsmenn, bæði hvað varðar upphæðir og skattlagningu.

Áhrif
Eykur þróunarhraða fyrirtækja, með hvata fyrir starfsmenn. Auðveldar fyrirtækjum að laða til sín hæft fólk. Minnkar líkur á að fyrirtæki flytji úr landi. Laðar fyrirtæki í nýsköpun til landsins með tilheyrandi verðmætasköpun, fjölgun starfa og auknum skatttekjum fyrir ríkissjóð.

7. Besta viðskiptaumhverfi heims - aðlaðandi og samkeppnishæft

Markmið
Skapa eitt besta fjárfestinga- og efnahagsumhverfi heims með góða innviði og vel menntað starfsfólk sem laðar til sín fólk og fyrirtæki í nýsköpun. Hraða innleiðingu umbóta í starfsumhverfi fyrirtækja.

Tillaga

· Heildarstefna og aðgerðaáætlun mótuð í samvinnu stjórnvalda og atvinnulífs. 

· Atvinnulíf og stjórnvöld taki höndum saman um að hraða umbótum í starfsumhverfinu. 

· Kallar á frekari stefnumótun og aðgerðir á sviði menntunar, starfsumhverfis, kynningarmála, fjármálaumhverfis og efnahagsmála.

Áhrif
Hraðari umbætur í starfsumhverfi fyrirtækja eykur uppbyggingarhraða þeirra á Íslandi og minnkar líkur á að þau flytji úr landi. Einfalt og hvetjandi starfsumhverfi laðar fyrirtæki í nýsköpun til landsins með tilheyrandi verðmætasköpun, fjölgun starfa og auknum skatttekjum ríkissjóðs. Fjárfestingar í tækni- og hugverkafyrirtækjum aukast.

8. Fjárfestingar í óskráðum félögum - virk umgjörð og markaður


Markmið
Að auðvelda einstaklingum, lífeyrissjóðum og fagfjárfestum að fjárfesta í óskráðum fyrirtækjum, m.a. gegnum First North, sjóði og virkan markað með hlutabréf í óskráðum fyrirtækjum.

Tillaga

· Skapa gagnsæjan markað og skattalega hvata, sbr. verkefni 5. 

· Gera leiðbeiningar og skilgreina kröfur um upplýsingar sem eiga að liggja fyrir um fyrirtæki.

· Tekinn verði til skoðunar sá möguleiki að skrá nýsköpunarfyrirtæki á hlutabréfamiðlun (lista) með einfaldari skilyrðum en skráning í kauphöll og First North. 

Áhrif
Eykur þróunarhraða fyrirtækja með því að koma auknu fjármagni í formi hlutafjár inn í starfsemi þeirra. Bætir samkeppnisstöðu hlutabréfa í samkeppni við fasteignir og skuldabréf. Laðar fólk og fyrirtæki í nýsköpun til landsins með tilheyrandi verðmætasköpun, fjölgun starfa og auknum skatttekjum fyrir ríkissjóð.

9. Tækni og tölvumenntun í öllum skólastigum

Markmið

Tækni- og tölvumenntun verður hluti af námsskrám, leik-, grunn og framhaldsskóla. Menntastefnan verði í takt við atvinnulífið og samvinna er orðin mjög virk. Tækni og raungreinar verður spennandi kostur fyrir alla.

Tillaga
· GERT verkefnið - grunnmenntun efld í raunvísindum og tækni - hefur lokið öðru starfsári sínu í samstarfi Sambands íslenskra sveitarfélaga, SI og menntamálaráðuneytis. Tækni- og tölvumenntun þarf að vera sérstakt áhersluverkefni í þessu sambandi.

· Forritara framtíðarinnar – Sjóður til styrktar forritunarkennslu á grunn- og framhaldsskólastiginu. Í boði er forritunarkennsla til kennara og tölvubúnaður til skólanna. Á móti skuldbindur skólinn sig til að setja forritun á dagskrá næstu tvö árin.

· Stelpur og tækni – um er að ræða árlegt alþjóðlegt átak. SI hefur lagt áherslu á aðkomu UT fyrirtækja í dagskránni. Stúlkum í 9. bekk er boðið upp á áhugaverðan dag meðal annars á vegum UT fyrirtækja.

Áhrif

Eykur þróunarhraða fyrirtækja til langs tíma með því að tryggja fyrirtækjum aðgang að hæfu fólki í framtíðinni. Skapar ungu fólki aðgang að áhugaverðum og vel launuðum störfum í framtíðinni. Laðar fyrirtæki í nýsköpun til landsins með tilheyrandi verðmætasköpun, fjölgun starfa og auknum skatttekjum fyrir ríkissjóð.

10.  Háhraðanet um allt land

Markmið
Ísland verði í fremstu röð í nettengingum með aðgengi um allt land. Skapa forsendur til nýtingu mannauðs, innviða um allt land og jafna samkeppnisstöðu fyrirtækja óháð staðsetningu.

Tillaga

· Farið verði í uppbyggingu háhraðatenginga um allt land. 

· Sömuleiðis verði betri tengingar tryggðar út í heim. 

· Fylgja eftir skýrslu um landsátak í uppbyggingu fjarskiptainnviða. 

Áhrif
Eykur samkeppnishæfi landsbyggðarinnar og þróunarhraða fyrirtækja þar. Hvetur til áframhaldandi uppbyggingar um allt land og að allir landmenn geti hagnýtt sér nýjustu tækni. Laðar fyrirtæki í nýsköpun til landsbyggðarinnar með tilheyrandi verðmætasköpun, fjölgun starfa og auknum skatttekjum fyrir ríkissjóð.

fjölgun starfa og auknum skatttekjum fyrir ríkissjóð.

6.  Tækni- og hugverkaþing 2015
Tækni- og hugverkaþing var haldið í Gamla bíó föstudaginn 4. desember. Þar komu ólíkir aðilar að borðum til að ræða framangreinda framtíðarsýn undir þeim formerkjum að „að gera Ísland aðlandi fyrir fólk og fyrirtæki í nýsköpun“. 
Kynnt voru framangreind tíu áhersluverkefni tíu sem tækni- og hugverkageirinn kom sér saman um að setja í forgang í stefnumótun sl. sumar. Meðal ræðumanna voru Bjarni Benediktsson fjármálaráðherra og Ragnheiður Elín Árnadóttir iðnaðarráðherra sem greindu frá mikilvægum aðgerðum til að bæta starfsumhverfi tækni- og hugverkagreina.
Bjarni tilkynnti að hann hyggðist efla viðskiptaumhverfi hátækni- og sprotageirans með því að auðvelda aðgengi að erlendri sérfræðiþekkingu og gera kauprétti og umbreytanleg skuldabréf að skilvirkum fjármögnunartólum fyrir sprotafyrirtæki með því að breyta skattlagningu þann hátt að hún komi ekki til við umbreytingu eða nýtirétt sem leitt getur til lántöku til að standa við skattskyldu á bréfum sem ekki hafa verið seld og gætu jafnvel endað sem tap. Bjarni kynnti einnig að hann vildi efla umhverfi fyrir rannsóknir og þróun á Íslandi og beita sér fyrir skattalegum hvötum fyrir fjárfestingar í nýsköpun. Pólitísk samstaða var um málið og stuðningur þvert á flokka.  
Ragnheiður Elín Árnadóttir kynnti aðgerðaáætlun með nauðsynlegum umbætum sem hún hyggst koma í framkvæmd og leggja fyrir þingið á næstu vikum. Aðgerðaráætlunin er á vef ráðuneytisins og opin fyrir umsagnir til 11. desember. Helstu tillögur í aðgerðaráætlun ráðherra snúa að fjármögnunarumhverfinu, starfsumhverfinu og regluverki, stoðkerfi frumkvöðla og nýsköpunar, alþjóðlegt samstarf og sókn, greiningar- og rannsóknir, viðburðir og vitundarvakning og önnur verkefni. Áætlunin þykir taka vel á málefnum nýsköpunar og í lokadrögum mun fylgja verk-, tíma- og kostnaðaráætlun auk markmiða og mælikvarða.
 

Í umræðum í lok þingsins komst á samtal á milli fyrirtækjanna og stjórnvalda, en þess má geta að stoðkerfið átti einnig sína aðila á þinginu. Og mættu m.a. aðilar frá Rannís og Nýsköpunarsjóði atvinnulífsins, Klak Innovit, Nýsköpunarmiðstöð Íslands og Íslandsstofu.
Frosti Sigurjónsson, framsóknarflokki sagði verkefnalistann vera óskalista og þeir myndu styðja við þessi verkefni. Hann var einnig með fleiri góðar hugmyndir sem hann vildi ræða og varpa áfram er varða úrlausnir í þágu fatlaðra þar sem heilsutæknin kæmi í auknum mæli að. ,,Ríkið gæti veitt sérstakan stuðning við þessi verkefni og ætti í raun og veru að gera það.“  
 

Brynhildur S. Björnsdóttir, Bjartri framtíð hrósaði þinginu fyrir að marka framtíðarsýn til lengri tíma og hrósaði tillögum en sagði bleika fílinn í salnum engu að síður ónýtan gjaldmiðil, höftin og óstöðugleiki sem standi vexti til þrifar. Hún talaði einnig um að fyrirtæki á borð við CCP, Össur og Marel myndu aldrei þrífast hér á landi án undanþága. Og það væri miður hversu erfitt væri fyrir minni sprota að fá slíkar undanþágur og nefndi sem dæmi að það hefði kostað Skema 750.000 kr í lögfræðikostnað og 8 mánaða biðtíma að fá að millifæra 76$ til að stofna móðurfélag í USA. 
Rósa Björk Brynjólfsdóttir, Vinstri grænum benti á nauðsyn menntunar og hafði áhyggjur af hlutfalli háskólagenginna án atvinnu. Magnús Oddsson – yfirmaður rannsóknar og þróunar hjá Össur talaði um aukin tækifæri fyrir háskólamenntaða ef Ísland myndi hækka endurgreiðslur á rannsókn og þróun, þannig að hér yrðu unnin fleiri þróunarverkefni.  

Á þinginu var þörfin fyrir að hraða umbótum í starfsumhverfi fyrirtækja rædd.  Frá sjónarhorni atvinnulífsins gefur þetta skýrari og opnari mynd af þessu ferli og skapar tækifæri til hraðari og markvissari innleiðingar umbóta í starfsumhverfi fyrirtækja.  
Meðfylgjandi mynd sem lögð var fram í umræðuna á þinginu sýnir á einfaldan hátt það ferli sem mörg umbótaverkefni í starfsumhverfi fyrirtækja fylgja. Virknin ræðst af skilvirkri ákvarðanatöku og samstarfi við útfærslu og innleiðingu breytinga. 

Skilgreina þarf og samhæfa betur marga þá þætti sem hafa áhrif á ákvarðanatöku og framkvæmd umbótaverkefna í starfsskilyrðum fyrirtækja.  Með því að opna ferlið og gera áhrifaþætti þess sýnilegri á faglegum forsendum eykst skilvirknin. 
Með því að reka formlegan samstarfsvettvang atvinnulífs og stjórnvalda, eins og HSV, er stuðlað að hraðari og vandaðri framgangi umbótaverkefna í starfsskilyrðum atvinnulífs. 
Almar Guðmundsson framkvæmdastjóri Samtaka iðnaðarins sagði árangur samtalsins mikinn og benti á að á Hátækni- og sportavettvangi hafi menn þvert á flokka og starfsgreinar komið saman í stefnumótun í vor og verkefnin á aðgerðarlista þingsins í dag voru þau mál er skoruðu efst í forgangi úr þeirri vinnu. ,,Þessi góði árangur sýnir okkur að þessi leið virkar. Og aðilar eru tilbúnir að gera vel fyrir greinarnar okkar þegar þarfirnar eru vel útskýrðar og hafa jákvæð áhrif á samfélagið í heild sinni.“  
7. Efling Tækniþróunarsjóðs og framhald laga um endurgreiðslur R&Þ 
Háð var hörð varnarbarátta fyrir Tækniþróunarsjóð og endurgreiðslur R&Þ við afgreiðslu fjáraukalaga 2013 og fjárlaga 2014 í lok síðasta árs. Fyrir lágu tillögur í um stórfelldan niðurskurð á báðum þessum þáttum á sama tíma og mikilvægi Tækniþróunarsjóðs við uppbyggingu hátækniiðnaðar á Íslandi hefur líklega aldrei verið meira. 

Samkvæmt frumvarpinu var framlag í Tækniþróunarsjóð lækkað úr 1265 m.kr. í 982,5 m.kr. sem felur í sér 282,5 m.kr. lækkun frá fjárlögum 2013. Í greinargerð var lýst áformum um áframhaldandi lækkun, 100 m.kr. árið 2015 og loks um 185 m.kr. árið 2016. Í fjárlagafrumvarpinu 2014 var einnig boðuð lækkun á endurgreiðsluhlutfalli vegna nýsköpunar- og þróunarverkefna frá skattskyldum tekjum samkvæmt lögum nr. 152/2009, úr 20% í 15%. 

Þessum áformum var mótmælt kröftuglega í blaðagreinum og erindi sem sent var á alla þingmenn. 
Ný sókn og viðsnúningur í viðhorfum til tækni- og hugverkagreina fyrir tímabilið 2015-2016.

Árangurinn af varnarbaráttunni í kringum afgreiðslu fjárlaga 2014 var að horfið var frá breytingum á lögum nr. 152/2009 og afturvirkri 150 mkr. lækkun á framlagi í Tækniþróunarsjóð fyrir árið 2013 sem boðað var í fjáraukalögum 2013.  Hins vegar varð framangreind lækkun á framlagi til sjóðsins á árinu 2014 að veruleika.  

Á árinu 2014 fór mikil vinna í að snúa við áformum áframhaldandi niðurskurð á Tækniþróunarsjóði á árunum 2015 og 2016 sem boðuð voru í fjárlögum 2014. Þessi vinna skilaði viðsnúningi í fjárlögum fyrir 2015 og liggur nú fyrir að efla eigi Tækniþróunarsjóð um tæplega 1000 mkr. til viðbótar á árinu 2016.   
Þá liggur fyrir að á lögunum frá 2009 um endurgreiðslu R&Þ voru framlengd til ársloka 2019 sem er mikið fagnaðarefni. 

Ný reglugerð veldur þó vanda

Ný reglugerð sem fylgdi framlengingu þessara laga þrengir þó talsvert að fyrirtækjum sem skilgreind eru í „fjárhagsvanda“ ma. ef eigið fé þeirra er orðið minna en 50% af innborguðu hlutafé.  Við þessu geta fyrirtæki að brugðist með þrennum hætti:

1. Eignfæra þróunar- og markaðskostnað

2. Auka hlutafé

3. Stofna nýtt félag nýjum efnahagsreikningi þar sem þróunarstarfið er tekið inn sem hlutafé.  
Umrædd reglugerð byggir á ESB/ESA reglugerð og því þarf að fara nokkuð langa leið til að breyta henni. Þetta þarf þó að skoða þvi ljóst er að framangreind viðbrögð munu ekki gagnast öllum og hafa í för með sér aukinn kostnað. 

8. Skattalegir hvatar til hlutabréfakaupa og sköpun umhverfis fyrir virk viðskipti með hlutabréf í nýsköpunarfyrirtækjum. 
Allt þetta ár hafa legið fyrir  áform í verkefnaskrá ríkisstjórnarinnar að innleiða „skattalega hvatar til hlutabréfakaupa“ og „skapa umhverfi fyrir virk viðskipti með hlutabréf í nýsköpunarfyrirtækjum“.  Nefnd á vegum fjármálaráðherra skilaði tillögum um fyrra málið í desember 2013, en málið bíður framkvæmdar í ráðuneytinu.   Þrátt fyrir eftirfylgni hefur málið ekki komið fram til umsagnar né aðkomu SI/HSV ennþá.  Fjármálaráðherra lýsti yfir nýjum áformum um að innleiða þessi lög á næsta ári með virkni frá ársbirjun 2016. Áhyggjur verkur þó að fjármálaráðuneytið hefur viljað skilgreina heimildir í lögunum óþarflega þröngt (sbr. tillögur sem lagðar voru fram í nefnd um málið árið 2013).  Okkar skilaboð þurfa að ganga út á víkka út heimildarrammann þannig að hann nýtist sem best fyrirtækjum innan SSP og tækni- og hugverkagreina.  

Skipuð hefur verið nefnd iðnaðarráðherra með þátttöku SSP/SI varðandi seinni þáttinn, þ.e. „sköpun umhverfis fyrir virk viðskipti með hlutabréf í nýsköpunarfyrirtækjum.  Nefndin er tekin til starfa og vinnur um þessar mundir að greiningarvinnu varðandi þarfir og hugsanlegt fyrirkomulag.  Starf nefndarinnar hefur því miður dregist og enn er beðið niðurstöðu úr greiningarvinnu EY varðandi verkefnið. 

9. Önnur mál
Ýmis önnur mál sem tengjast starfsemi SSP má nefna svo sem:
· Samþykkt var Frumvarp til laga um auknar heimildir til fjárfestingarheimildir lífeyrissjóða í óskráðum bréfum og First North
· Nýtt norrænt verkefni um tæknilegar lausnir fyrir eldra fólk og fatlaða – Nordic Business and living Lab alliance. 
Lokaorð

Ísland á að vera aðlaðandi fyrir fólk og fyrirtæki í nýsköpun. Við eigum í harðri samkeppni við þjóðir sem hafa markað sér skýra stefnu í þessu efni og sækja hart fram við að endurbæta starfsumhverfi sitt og laða til sín fólk og fyrirtæki. Eins og í annarri keppni þarf að skapa samstarf og einurð í landinu um að keppa markvisst að því koma Íslandi í fremstu röð á þessu sviði. Þannig byggjum við samkeppnishæft atvinnulíf sem getur staðið undir þeirri velferð sem Íslendingar vilja búa við.

Eitt brýnasta verkefnið um þessar mundir er að bregðast hratt við þeirri þróun að fólk og fyrirtæki í nýsköpunargreinum hafa annað árið í röð verið á leið úr landi með ófyrirsjáanlegu tjóni fyrir framtíðaruppbyggingu atvinnulífs hér á landi.

Hátækni- og sprotavettvangur hefur verið ein mikilvægasta tengimiðstöð tækni- og hugverkagreina við stjórnvöld.  Unnið hefur verið markvisst eftir stefnumótun og framtíðarsýn greinarinnar til ársins 2016, sem mótuð var árið 2011.  Tillögur í aðgerðaráætlun Vísinda- og tækniráðs til áranna 2015-2016 eru í ágætu samræmi við núverandi stefnumótun.  Á þessu ári hefur verið mótuð ný aðgerðaáætlun til ársins 2020. 

Í ljósi þess góða árangurs, sem náðst hefur og þeirri staðreynd að enn eru margar umbætur  sem vinna þarf að, hefur stjórn HSV lagt til að gerður verði nýr samningur til að fylgja eftir nýrri stefnumótun til ársins 2020. 
Mikilvægt er að efla samstarf stjórnvalda og atvinnulífs um að hrinda slíkri sókn í framkvæmd. Hátækni- og sprotavettvangur er samstarf sex ráðuneyta og Samtaka iðnaðarins sem stofnað var til í október 2008. Þetta samstarf hefur þegar skilað góðum árangri sem byggja má á. Með virkara samstarfi þvert á ráðuneyti og með þátttöku fulltrúa íslensks iðnaðar er hægt straumlínulaga starfsumhverfið og hraða innleiðingu umbóta.

Þrátt fyrir góðan árangur af þeim stuðningi, sem veittur er í nýsköpunarstarfsemi fyrirtækja, er margt sem má bæta enn frekar ef vilji er til þess að Ísland verði í framtíðinni „aðlaðandi fyrir fólk og fyrirtæki í nýsköpun.“ Það er ekki síst það ferli sem slíkar umbætur í starfsumhverfinu þurfa að fara í gegnum sem er ábótavant bæði hvað varðar hraða og skilvirkni.  

Á þeim ellefu árum SSP, hefur starfað hefur þörfin fyrir svona samtök komið vel í ljós á sama tíma og fyrirtækjum í greininni hefur verið fjölga. SSP þarf að mynda gott samskiptanet á milli þessara fyrirtæki og við fjölmarga samstarfsaðila og stjórnvöld.

Stjórn í svona grasrótarsamtökum þarf að vera síkvik og í góðum takti við fyrirtækin sjálf án þess þó að missa samfelluna í því sem verið er að gera frá ári til árs. Það er eðlilegt að til breytinga í stjórn komi jafnt og þétt.  Að þessu sinni munu tveir stjórnarmenn sem starfað hafa með SSP á síðasta tímabili hverfa frá borði, en það eru Guðmundur Páll Líndal, Brum Funding ehf.  og Stefán Þór Helgason, Klak-Innovit.

Áhugasamir félagsmenn hafa verið hvattir til að bjóða sig fram með þeim árangri að stefnir í spennandi kosningu á þessum aðalfundi. Við vitum því ekki enn hvort fleiri af fyrrverandi stjórnarmönnum hverfi frá stjórnarborðinu. 
Starfsemi SSP byggir að miklu leyti á sjálfboðavinnu stjórnarmanna en SI sjá samtökunum fyrir aðstöðu og starfskröftum í þeim mæli sem þörf er á. 

Að lokum færi ég félagsmönnum öllum og meðstjórnendum mínum öllum bestu þakkir fyrir gott samstarf og þeim stjórnarmönnum sem hverfa frá stjórnarborðinu með mér í dag fyrir sitt framlag. Ég vil ennfremur þakka starfsmönnum SI fyrir gott samstarf á tímabilinu. 

F.h. stjórnar SSP,

Sigmar Guðbjörnsson, formaður.

Meginmarkmið


Fjárfesting í nýsköpun skilar framúrskarandi ávöxtun 


Aðlaðandi Ísland - alþjóðlegur nafli nýsköpunar


Nýsköpun - meginstoð íslensks efnahagslífs








Forsendur árangurs


Íslenskt nýsköpunarumhverfi - alþjóðleg fyrirmynd 


Fjármögnunarumhverfi í fremstu röð 


Sprotahöllin – birtingarmynd öflugs nýsköpunarumhverfis 


Íslenskar vörur sterkar á alþjóðlegum markað


Öflugt þekkingarsamfélag og víðtæk samvinna 











Forgangsverkefni





Sprotahöllin" - samfella og samræma aðgerðir - frumkvöðlasetur ofl. -  alvöru miðstöð á forsendum fyrirtækja. Samfella í stoðumhverfinu - aðgangur að þekkingu eftir þörfum - yfirsýn um hvert næst - Stuðningsnet - ráðgjafaráð - aðgangur að þekkingu


Virkur markaður með hlutafé sprotafyrirtækja


Skattaafsláttur fyrir fjárfesta til hlutafjárkaupa í sprota- og nýsköpunarfyrirtækjum


Stóraukin fjárfesting viðskiptaengla í sprotum - viðskiptahraðlar og plattform


 Ekkert hámark á endurgreiðslur r&þ kostnaðar - Fyrirframgreiðsla endurgreiðslu R&Þ kostnaðar - gegn skilagrein


Sprotafyrirtæki undanþegin gjaldeyrishöftum - skilgreina viðmið


Auka hraða frá hugmynd í framkvæmd - aukin útfhlutunartíðni hjá TþS


Nýtt félagaform fyrir sprota (ný lög eða breyting á lögum) shf


Lifandi mælaborð með hagtölum sprota - útfltflutningur, velta, störf ofl.


Samstarf stjórnvalda og nýsköpunarfyrirtækja - kortleggja þarfir og efla umbótastarf (viðkenning)

